
Itangazo ryihutirwa 
CONTACT: Jackie Lewis 
 EDC-L3 Communications 
 L3@edc.org  
 0784187997      
 
Kigali, Rwanda—Friday, July 5, 2013  
 
Amashuri  abanza 65 yahawe ibikoresho bitanga ingufu zituruka ku mirasire y’izuba  
 
Ikigo cy’igihugu gishinzwe uburezi (REB) gifatanije n’umushinga wo guteza imbere gusoma no 
kubara (L3) ukaba uterwa inkunga n’ikigo cy’abanyamerika gishinzwe iterambere 
mpuzamahanga (USAID), kimaze ibyumweru 2 gitanga ibikoresho bitanga ingufu zituruka ku 
mirasire y’izuba mu mashuri abanza 65. Ibyo bikoresho bizafasha amashuri yo mu ntara 5 
z’igihugu gukoresha ikoranabuhaga mu masomo. Uyu munsi, umuhango wo gutangiza icyo 
gikorwa wabereye ku kigo cy’amashuri abanza cya  Kindama ku Ruhuha mu Bugesera.     
 
Ibyo bikoresho bizakoreshwa mu gushyira umuriro muri za telephone, za mudasobwa  n’ibindi 
nk’ibyo REB na L3 batanze mu ntangiriro y’uyu mwaka. Za telephone zizifashishwa muri 
gahunda z’amasomo amwe n’amwe (Interactive Audio Instruction (IAI) )-izo gahunda akaba ari 
zimwe zigize programu yoze y‘icyongereza, ikinyarwanda n’imibare.   
 
Nk’uko uhagarariye L3, Said Yasin, abisobanura, "Mu rwego rwo kuzamura ireme ry’uburezi, 
REB ihora ishakisha uburyo bwose bugezweho bwo gutanga amasomo,  haba ku barimu 
cyangwa ku banyeshuri." "Ibikoresho nka za telefoni ni bumwe mu buryo ubushakashatsi 
bwagaragaje ko bishobora gufasha REB kugera kuri iyi ntego."    
  
Iyi gahunda yiswe mu ncamake IAI ifasha abarimu gutanga masomo ashingiye ku bana (learner-
centered) kandi akoze ku buryo bw’udukino, ikayobora abarimu muri iyo myigishirize 
mishyashya kandi ikabafasha kwigisha neza ururimi rw’icyongereza. Bagendeye ku mabwiriza 
bahabwa n’amajwi yafashwe agashyirwa muri ya telephone, umwarimu n’abanyeshuri bagenda 
bumva icyo bagomba gukora, bakasobanuriwa uko imyitozo ikorwa.    
 
Nk’uko Janvier Gasana akaba anakuriye agashami gashinzwe ireme ry’uburezi muri REB 
abivuga, “amasomo nk’aya arafasha cyane, cyane cyane ku barimu batari bamenya neza 
icyongereza.”  
 
Mu gihe uyu muhango watangizwaga, hatanzwe isomo ry’ikinyarwanda mu ishuri ry’umwaka 
wa kabiri w’amashuri abanza, mu rwego rwo kwerekana uko amasomo yifashisha telefoni 
atangwa. Umwarimu yanditse ibihekane byishi ku kibaho maze akagenda akora kuri kimwe 
kimwe. Abana nabo bagahita bavuga ijwi ritangwa n’izo nyuguti, umwarimu akagerageza 
kwihuta akurikije uko basubiza. Nyuma, abana basomye baranguruye umwandiko bize mu 
cyumweru gishize. Nk’uko Yasin abyemeza, ‘gusomera hamwe bituma abana bamenya gusoma 
badategwa, kandi kumenya gusoma udategwa ni kimwe mu bigamijwe’.   
 



Abajije niba muri aya mezi atatu ashize bakoresha iyi gahunda ya IAI hari icyo byahinduye ku 
misomere y’abana, umuyobozi w’ishuri rya Kindama Rwingina Moses yagize ati: “Cyane 
rwose”   
  
Ibyo bikoresho bitanga ingufu ziturika ku mirasire y’izuba bizifashishwa mu gushyira umuriro 
muri za mudasobwa na ‘projectors’, ibi bikaba bikoreshwa muri gahunda ya REB yo gukomeza 
guhugura abarimu mu rurimi rw’cyongereza. Abazafasha abarimu muri iyo gahunda, abo bita 
aba ‘mentors’ mu rurimi rw’icyongereza, ubu bakorera hirya no hino mu gihugu hose, buri wese 
akaba ashinzwe ibigo by’amashuri bibiri. Bifashishije za mudasobwa na ‘projectors’, abo 
bashinzwe guhugura abarimu (aba ‘mentors’mentors) berekana amasomo bifashishije amashusho 
kugira ngo bafashe abarimu gukoresha neza icyongereza kandi banahamenyere imyigishirize 
igezweho.     
 
Amashuri 65 yashyikirijwe ibyo bikoresho ni amwe muri 90 umushinga L3 wahereyeho mu 
gukwirakwiza imfashanyigisho, zaba zanditse cyangwa izo mu bwoko bw’amajwi. Ahagana mu 
mwaka wa 2016, amashuri yose ya Leta azaba afite ibi bikoresho mu rwego rwo guteza imbere 
imyigishirize y’icyongereza, ikinyarwanda n’imibare, uhereye muwa mbere kugera muwa kane.    
 
Ibitewemo inkunga na USAID, iyi gahunda iri gushyirwa mu bikorwa na Education 
Development Center, ibifashijwemo n’abafatanyabikorwa barimo Voluntary Services Overseas 
(VSO), Concern Worldwide, International Education Exchange, na the Peace Corps. 

